
3.Սույն կանոնակարգում կիրառվում են հետևյալ հասկացությունները. 

1) աֆիլացված գիտական անձնակազմ – գիտնականներ, գիտական աշխատողներ, 
որոնք ներգրավված են Համալսարանի գիտական գործունեության մեջ, 
հանդիսանում են Համալսարանի հիմնական աշխատող և Համալսարանի հետ կնքել 
են աֆիլիացիայի համաձայնագիր. 

2)աֆիլացված ակադեմիական անձնակազմ – ամբիոնի վարիչներ, պրոֆեսորներ, 
դոցենտներ, ավագ դասախոսներ, դասախոսներ, ասիստենտներ, որոնք 
ներգրավված են  Համալսարանի ուսումնական և (կամ) հետազոտական 
գործունեության մեջ, հանդիսանում են համալսարանի հիմնական աշխատող և 
Համալսարանի հետ կնքել են աֆիլիացիայի համաձայնագիր. 

2) աֆիլիացիոն պահանջներ –  սույն կանոնակարգով և լրացուցիչ կնքված 
համաձայնագրով նախատեսված պահանջներ աֆիլացված գիտական և 
ակադեմիական անձնակազմին՝ Համալսարանում իրականացվող ուսումնական և 
հետազոտական, գիտական աշխատանքների իրականացման  պայմանների 
վերաբերյալ: 

                            

                    2 . ԱՖԻԼԻԱՑԻՈՆ ՊԱՀԱՆՋԵՐ 

4.Աֆիլացված գիտական և ակադեմիական  անձնակազմին ներկայացվող 
հիմնական պահանջներն են. 

1) աֆիլացիայի համաձայնագիր կնքել բացառապես Համալսարանի հետ: Այլ 
բարձրագույն ուսումնական հաստատության հետ նույնաբովանդակ համաձայնագրի 
կնքման դեպքում համաձայնագիրը ենթակա է լուծման. 

2) յուրաքանչյուր կիսամյակ, համապատասխանաբար մինչև սեպտեմբերի 30-ը և 
հունվարի 30-ը ներկայացնել այլ բարձրագույն ուսումնական հաստատությունում իր 
աշխատանքային ծանրաբեռնվածության մասին սպառիչ գրավոր հայտարարություն 
(առկայության դեպքում):  

5.Աֆիլացված գիտական և ակադեմիական անձնակազմի՝ աշխատանքային 
պարտականությունների շրջանակում ստեղծված գիտական, ուսումնական և 
հետազոտական աշխատանքների արդյունքների գույքային իրավունքների 
իրավատերը Համալսարանն է՝ համաձայն ՀՀ քաղաքացիական օրենսսդրության: 



6.Աֆիլացիայի համաձայնագիրը կնքվում է կամավորության սկզբունքով՝ համաձայն 
սույն կանոնակարգի հավելվածով սահմանված աֆիլացման համաձայնագրի 
օրինակելի ձևի: 

7.Աֆիլացված գիտական և ակադեմիական անձնակազմը պարտավորվում է իր 
հիմնական աշխատանքային պարտականություններից զատ` 

1) իր հիմնական ուսումնական և գիտահետազոտական աշխատանքները 
իրականացնել Համալսարանում. 

2) մասնակցել իր մասնագիտական գործունեության ուղղությամբ Համալսարանում 
կամ Համալսարանի մասնակցությամբ կազմակերպվող գիտական սեմինարներին, 
կոնֆերանսներին, գիտաժողովներին, կրթական և գիտական այլ միջոցառումներին. 

3)մասնակցել իր մասնագիտական գործունեության ուղղությամբ Համալսարանի 
գիտահետազոտական աշխատանքներին, Համալսարանի գիտահետազոտական 
աշխատանքների իրականացման նպատակով դրամաշնորհների հայտերի 
նախապատրաստման աշխատանքներին. 

4) Համալսարանի իրավասու անձի պահանջով ընդգրկվել ուսումնական 
գրականության հրատարակության խմբագրական կազմում կամ խորհրդում. 

5) տպել հոդվածներ՝ գրախոսվող հրատարակություններում. 

6) տպել հոդվածներ ազդեցության գործոն ունեցող պարբերականներում.  

7) Համալսարանի իրավասու անձի պահանջով սահմանված կարգով ներկայացնել 
հաշվետվություններ սույն կանոնակարգով սահմանված պարտականությունների 
կատարման վերաբերյալ. 

8)  խորհրդատվություն տրամադրելու ուսանողներին՝ նրանց կողմից իրականացվող 
հետազոտական աշխատանքներում:  

 

3.ՀԱՄԱԼՍԱՐԱՆԻ ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ 

8.Համալսարանը իրավունք ունի ՝ 

1)  աֆիլացված անձնակազմից պահանջել սույն կանոնակարգով, աֆիլացիայի 
համաձայնագրով, ինչպես նաև Համալսարանի այլ իրավական ակտերով 
նախատեսված պարտականությունների իրականացումը. 



2) սույն կանոնակարգով, աֆիլացիայի համաձայնագրով սահմանված պահանջների 
խախտման դեպքում լուծել համաձայնագիրը կամ կիրառել կարգապահական 
պատասխանատվության միջոցներ՝ ՀՀ օրենսդրության և Համալսարանի 
իրավական ակտերի համաձայն: 

9.Համալսարանը պարտավոր է՝ 

1) աջակցել աֆիլացված անձնակազմի շարունակական մասնագիտական 
զարգացմանը՝ տեղական և միջազգային մակարդակում. 

2) աֆիլացված անձնակազմին ներգրավել Համալսարանական հանրույթի առավել 
կարևոր խնդիրների քննարկման և դրանց լուծմանն ուղղված գործընթացներում՝ 
հիմք ընդունելով ՀՀ օրենսդրության պահանջները և Համալսարանի իրավական 
ակտերը. 

3) Համալսարանի կարիքներին համապատասխան աջակցել աֆիլացված 
անձնակազմի գիտական և հետազոտական աշխատանքների արդյունքների 
ներդման գործընթացին. 

4) Համալսարանի կարիքներին համապատասխան միջոցներ հատկացնել 
աֆիլացված անձնակազմի գիտական և հետազոտական նախագծերի իրագործման 
համար. 

5) աֆիլացված անձնակազմի համար սահմանել Համալսարանի ծառայություններից 
օգտվելու զեղչեր: 

                   

 

 

 

 

 

 

 

 

 



 

 

         Հավելված 

 

                                                       ՕՐԻՆԱԿԵԼԻ ՁԵՎ 

                                     ԱՖԻԼԱՑԻԱՅԻ ՀԱՄԱՁԱՅՆԱԳԻՐ 

Օր, ամիս, տարի                                                                               ք.Երևան 

 «Երևանի Մխիթար Հերացու անվան պետական բժշկական համալսարան»  
հիմնադրամը, ի դեմս ռեկտոր ....................... մի կողմից (այսուհետ՝ Կողմ 1) և 
«Երևանի Մխիթար Հերացու անվան պետական բժշկական համալսարան»  
հիմնադրամի աշխատող ----------------------------- մյուս կողմից, (այսուհետ՝ Կողմ 2) 
համաձայնեցին հետևյալի շուրջ. 

 

                                        1.ՀԱՄԱՁԱՅՆԱԳՐԻ ԱՌԱՐԿԱՆ 

1.Սույն համաձայնագրի համաձայն Կողմ 2-ը համաձայնվում է դառնալ «Երևանի 
Մխիթար Հերացու անվան պետական բժշկական համալսարան»  հիմնադրամի 
(այսուհետ՝ Համալսարան) աֆիլացված աշխատող: 

2.Աֆիլացման պահանջները, կողմերի իրավունքները, պարտականությունները 
սահմանվում են «Երևանի Մխիթար հերացու անվան պետական բժշկական 
համալսարան» հիմնադրամի գիտական և  ակադեմիական անձնակազմին 
ներկայացվող աֆիլիացիայի պահանջներ սահմանող կանոնակարգով և սույն  
համաձայնագրով: 

 

  2.ԿՈՂՄ 2-ի ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈւԹՅՈՒՆՆԵՐԸ 

2.1. Կողմ 2-ը իրավունք ունի՝ 

2.1.1 պահանջել Համալսարանից կատարել Երևանի Մխիթար Հերացու անվան 
պետական բժշկական համալսարան» հիմնադրամի գիտական և  ակադեմիական 
անձնակազմին ներկայացվող աֆիլիացիայի պահանջներ սահմանող 
կանոնակարգով և սույն Համաձայնագրով ստանձնած պարտականությունները. 



2.1.2. ցանկացած ժամանակ սույն Համաձայնագրով սահմանված կարգով լուծել 
Համաձայնագիրը: 

2.2. Կողմ 2-ը պարտավոր է՝ 

2.2.1 աֆիլացիայի համաձայնագիր կնքել բացառապես Համալսարանի հետ, իսկ այն 
լուծելու ցանկության դեպքում առնվազն մեկ ամիս առաջ գրավոր ծանուցել 
Համալսարանի ռեկտորին. 

2.2.2 յուրաքանչյուր կիսամյակ,  համապատասխանաբար մինչև սեպտեմբերի 30-ը 
և հունվարի 30-ը, ներկայացնել այլ բարձրագույն ուսումնական հաստատությունում 
իր աշխատանքային ծանրաբեռնվածության մասին սպառիչ գրավոր 
հայտարարություն (առկայության դեպքում). 

2.2.3.իր հիմնական ուսումնական, գիտական և հետազոտական աշխատանքները 
իրականացնել Համալսարանում. 

2.2.4.մասնակցել իր մասնագիտական գործունեության ուղղությամբ 
Համալսարանում կամ Համալսարանի մասնակցությամբ կազմակերպվող գիտական 
սեմինարներին, կոնֆերանսներին, գիտաժողովներին, կրթական և գիտական այլ 
միջոցառումներին. 

2.2.5. մասնակցել իր մասնագիտական գործունեության ուղղությամբ Համալսարանի 
գիտահետազոտական աշխատանքներին, Համալսարանի գիտահետազոտական 
աշխատանքների իրականացման նպատակով դրամաշնորհների հայտերի 
նախապատրաստման աշխատանքներին. 

2.2.6. Համալսարանի իրավասու անձի պահանջով ընդգրկվել ուսումնական 
գրականության հրատարակության խմբագրական կազմում կամ խորհրդում. 

2.2.7. տպել հոդվածներ՝ գրախոսվող հրատարակություններում. 

2.2.8. տպել հոդվածներ ազդեցության գործոն ունեցող պարբերականներում.  

2.2.9. Համալսարանի իրավասու անձի սահմանված կարգով ներկայացնել 
հաշվետվություններ սույն կանոնակարգով սահմանված պարտականությունների 
վերաբերյալ, 

2.2.10.խորհրդատվություն տրամադրելու ուսանողներին՝ նրանց կողմից 
իրականացվող գիտահետազոտական աշխատանքներում:  

            3.ԿՈՂՄ 1-Ի ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈւԹՅՈՒՆՆԵՐԸ 

3.1.Կողմ 1-ը իրավունք ունի ՝ 



3.1.1աֆիլացված անձնակազմից պահանջել Երևանի Մխիթար Հերացու անվան 
պետական բժշկական համալսարան» հիմնադրամի գիտական և  ակադեմիական 
անձնակազմին ներկայացվող աֆիլիացիայի պահանջներ սահմանող 
կանոնակարգով, աֆիլացիայի համաձայնագրով, ինչպես նաև Համալսարանի այլ 
իրավական ակտերով նախատեսված պարտականությունների իրականացումը. 

3.1.2 Երևանի Մխիթար Հերացու անվան պետական բժշկական համալսարան» 
հիմնադրամի գիտական և  ակադեմիական անձնակազմին ներկայացվող 
աֆիլիացիայի պահանջներ սահմանող կանոնակարգի, աֆիլացիայի 
համաձայնագրով սահմանված պահանջների խախտման դեպքում լուծել 
համաձայնագիրը կամ կիրառել կարգապահական պատասխանատվության 
միջոցներ՝ ՀՀ օրենսդրության և Համալսարանի իրավական ակտերի համաձայն: 

3.2.Կողմ 1-ը պարտավոր է՝ 

3.2.1.աջակցել աֆիլացված անձնակազմի շարունակական մասնագիտական 
զարգացմանը՝ տեղական և միջազգային մակարդակում. 

3.2.2.աֆիլացված անձնակազմին ներգրավել Համալսարանական հանրույթի 
առավել կարևոր խնդիրների քննարկման և դրանց լուծմանն ուղղված 
գործընթացներում՝ հիմք ընդունելով ՀՀ օրենսդրության պահանջները և 
Համալսարանի իարվական ակտերը. 

3.2.3.Համալսարանի կարիքներին համապատասխան աջակցել աֆիլացված 
անձնակազմի գիտական և հետազոտական աշխատանքների արդյունքների 
ներդման գործընթացին. 

3.2.4.Համալսարանի կարիքներին համապատասխան միջոցներ հատկացնել 
աֆիլացված անձնակազմի գիտական և հետազոտական նախագծերի իրագործման 
համար. 

3.2.5 աֆիլացված անձնակազմի համար սահմանել և կիրառել Համալսարանի 
ծառայություններից օգտվելու զեղչեր: 

 

4.ՀԱՄԱՁԱՅՆԱԳՐԻ ԳՈՐԾՈՂՈՒԹՅԱՆ ԺԱՄԿԵՏԸ 

4.1.Սույն համաձայնագիրը ուժի մեջ է մտնում ստորագրման պահից և գործում է 
Կողմ 2-ի՝ Համալսարանում համապատասխան պաշտոն զբաղեցնելու ժամկետով, 
սակայն կարող է վաղաժամկետ լուծվել սույն համաձայնագրի և ՀՀ օրենսդրությամբ 
նախատեսված այլ դեպքերում: 



5. ՎԵՃԵՐԻ ԼՈՒԾՄԱՆ ԿԱՐԳԸ 

5.1.Սույն Համաձայնագրի կապակցությամբ ծագած վեճերը լուծվում են 
բանակցությունների միջոցով։ Համաձայնություն ձեռք չբերելու դեպքում վեճերի 
լուծվում են դատական կարգով: 

    6. ԵԶՐԱՓԱԿԻՉ ԴՐՈՒՅԹՆԵՐ 

6.1. Սույն Համաձայնագրով չկարգավորված հարաբերությունների նկատմամբ 
կիրառվում է սույն համաձայնագրի կնքման պահին գործող ՀՀ օրենսդրությունը: 

6.2 Սույն Համաձայնագրում փոփոխություններ կամ լրացումներ կարող են 
կատարվել միայն կողմերի համաձայնությամբ` գրավոր ձևով: 

6.3. Սույն համաձայնագրի Կողմ 2-ը  հավաստում է, որ սույն Համաձայնագիրը 
կնքելուց առաջ ծանոթացել է Երևանի Մխիթար հերացու անվան պետական 
բժշկական համալսարան» հիմնադրամի գիտական և ակադեմիական 
անձնակազմին ներկայացվող աֆիլիացիայի պահանջներ սահմանող կանոնակարգի 
պահանջներին և սույն համաձայնագրին: 

6.4 Սույն պայմանագիրը կնքված է հայերեն լեզվով, երկու օրինակից, որոնք ունեն 
հավասարազոր իրավաբանական ուժ։ Յուրաքանչյուր կողմին տրվում է մեկական 
օրինակ։  

 

ԿՈՂՄ 1                                                                          ԿՈՂՄ 2 

Երևանի Մխիթար հերացու անվան 
պետական բժշկական համալսարան» 
հիմնադրամի ռեկտոր՝ 

